
Seminar
Pendidikan
CUEPACS beri
pendedahan
awal Sistem
Saraan
Perkhidmataan
Awam (SSPA)

agi membantu memberi pelbagai

pendedahan mengenai tawaran

yang disediakan kepada penjawat ke

arah Sistem Saraan Perkhidmataan
Awam (SSPA), satu Seminar Pendidikan telah
dianjurkan Kongres Kesatuan Pekerja-pekerja
Di Dalam Perkhidmatan Awam (CUEPACS)
pada Jun'lalu bertempat di Melia Hotel, Kuala
Lumpur.

Seminar berkenaan turut mendapat kerjasama
daripada Jabatan Perkhidmatan Awam (JPA),
Kumpulan Wang Simpanan Pekerja (KWSP),
Pertubuhan Keselamatan Sosial (PERKESO)
dan Kumpulan Wang Persaraan (KWAP)
yang masing-masing memberi maklum balas
mengenai pelbagai tawaran yang disediakan
pihak mereka kepada penjawat awam.

Ceramah berkaitan disampaikan eleh wakil-
wakil agensi yang terlibat manakala tetamu
jemputan pula terdiri daripada Ahli Majlis
Tertinggi CUEPACS dan presiden-presiden
kesatuan sekerja yang bernaung di bawah
CUEPACS.

Presiden MITASA, Encik Saharuddin Lin
sebagai Ahli Majlis Kongres CUEPACS telah
menyertai program berkenaan dan mendapat
pelbagai maklum balas dan input yang berguna
mengenai tawaran yang disediakan kepada
penjawat awam ke arah perkhidmatan awam
tidak berpencen dan sistem SSPA.

Antara perkara yang banyak ditekankan ialah
mengenai pemansuhan sistem pencen yang
akan digantikan dengan caruman KWSP
bagi kakitangan awam yang baharu. Selain
itu, PERKESO juga mencadangkan supaya
kakitangan awam diberikan perlindungan di
bawah mereka pada masa akan datang.

Sementara itu, dalam masa yang sama, pada hari
kedua, turut diadakan Majlis Penganugerahan
Bintang dan Pingat CUEPACS seterusnya
Mesyuarat Ahli Kongres Majlis CUEPACS Bil 3
(Sesi 2022-2025).

aitan akses terhadap MITASA, ahli-ahli boleh mengikuti kami
“di platform media sosml MITASA dengan mengimbas kod QR yang disediakan seperti
Tiktok, Facebook, Instagram dan Twitter. Bersama ini juga disertakan kod QR
untuk pendaftaran sebagai ahli dan borang aduan untuk ahli yang memerlukan.

